Әтнә районы Әйшияз башлангыч мәктәбенең

1нче квалификацион категорияле укытучысы

Шакирова Венера Илгизәр кызы

Исмәгыйлева Фәрдия Илгиз кызы


Бәйрәмне күңелле итеп үткәрү;

балаларны сәхнәдә үз – үзен тотарга өйрәтү;

укучыларның иҗади сәләтен үстерү.

Чара төре: тамаша
1. Хәерле көн, кадерле дусларыбыз! Бәйрәмебезне башлап җибәрергә вакыт җитте.

2. Иң башта без нишләргә тиеш әле?

1. Исәнләшергә.

2. Әйе, исәнләшергә. Хәзер без сезнең белән исәнләшербез, ләкин гадәттәгечә түгел.

1. Малайлар минем белән исәнләшкәндә “Исәнмесез!”

дип,  ә кызлар – “Здравствуйте!”дип исәнләшерсез, ярыймы?

2. Ә минем белән исәнләшкәндә малайлар нимесләрчә “Гутен таг!”дип, ә кызлар французча “Бонжур” дип исәнләшерсез, аңлашылдымы?

1,2. Шулай итеп, башладык!

1. Малайлар, исәнмесез!.

    Кызлар, исәнмесез!

2. Малайлар, исәнмесез!.

    Кызлар, исәнмесез!

1,2. Афәрин! Булдырдыгыз!

1. Балалар, бүген без нинди бәйрәмгә җыелдык әле?

2. Яңа ел бәйрәменә.

1. Әйе, балалар. Без бүген бик күңелле бәйрәмгә - Яңа ел бәйрәменә җыйналдык. Ә хәзер зал уртасына иң нәни балаларыбызны  чакырабыз. Рәхим итегез. Сүзне сезгә бирәбез. 

Менә тагын бәйрәм килде, 
Мәктәп бусагасына.

Сокланып карап туймаслык

Яңа ел чыршысына

Дуслар, бергә җыелдык,

Барыбыз бергә булдык.

Бергә шундый күңелле,

Әллә шулай түгелме?

Зәңгәр күктән җем-җем итеп,

Көмеш йолдызлар ява.

Көмеш йолдызлар чыәыннан

Зыңлап торгандай һава.
Чыршы килгән бүлмәбезгә

Тәмле исләр аңкытып.

Тора залның уртасында 

Нурлы йөзен балкытып.

Әйтерсең лә җир өстенә

Көмеш нурлар таратып,

Гаҗәеп бер аккош оча

Җилпеп ап-ак канатын

Кар бөртекләре биюе.
1. Дуслар, бүгенге бәйрәмебезнең төп символы нәрсә әле?

2. Әйе, матур итеп бизәлгән гүзәл чыршыкаебыз.

1. Ә аны нәрсә белән бизиләр соң?

2. Хәзер без сезгә чыршыга эленә һәм эленми торган әйберләрне атыйбыз, ә сез барыгыз бергә “әйе” яисә “юк”дип җавап бирерсез, ярыймы?

1,2. Шулай итеп башладык!

    Тйрле төстәге шарлар?

    Мендәрләр, одеяллар?

                                          Мармелад, шоколадлар?

                                         Күпсанлы урындыклар?

   Ә йомшак уенчыклар?

  Дәфтәрләр һәм китаплар?

                                      Кызыл-сары мәрҗәннәр?

                                      Әкияттәге җеннәр?

  Матур-матур чылбырлар?

  Серпантин, мишуралар?

                                     Сумкадагы папкалар?

                                    Туфли һәм кроссовкалар?

 Чәнечке, пычак, калак?

 Көзге һәм агач тарак?

                                   Тәмле-тәмле кәнфитләр?

                                  Кыздырылган кәтлитләр?

Ә малайлар һәм кызлар?

Нур сирпүче йолдызлар?

2. Афәрин!

    Чыршыбызны бизәдек,

    Нәрсәнедер сизмәдек! 

    Чыршыбыз балкып торсын,

    Утлары янып торсын!

1. Балалар, безнең чыршыкаебызның утлары кабынмаган икән бит. Шуңа бик күңелсез икән аңа. Әйдәгез,  чыршыбызның утларын кабызыйк, Ләкин кемгә йөкләргә инде дип баш ватабыз әле без. Дусларым, бәлки сез ярдәмгә килерсез?

-1 нче сыйныф укучысы Гәзизова Зөһрәгә.

-Ә ни өчен аңа?(Чөнки ул...........................................).

-Ярый, килештек, Әйдә, Зөһрә, кабыз чыршыкаебызның утларын.

Чыршы утлары кабына, барысы да кул чабалар.

1. Ә хәзер тиз генә кышкы физзарядка ясап алырбыз.

Безнең белән тезеп рәткә, 

Ясыйк бергә физзарядка!

Кулны куйдык үкчәгә,

Тезләргә һәм җилкәгә.

Ян-якка, билгә, өскә,

Көлми торабыз көчкә.

Ха-ха-ха, хи-хи-хи!

Без бердәм, без көчле!
Күрегез безнең көчне!

Тыпырдыйбыз, чәбәклибез,

Елмаябыз, көләбез!

Алабыз бер серләшеп,

 Җырлыйбыз бергәләшеп!

Күмәк җыр.”Төрле-төрле утлар яна.......”

2. Кадерле дуслар!. Хәзер чыршы тирәсенә беренче сыйныф укучысы Гәзизова Зөһрәне чакырабыз. Аның Яңа ел бәйрәменә бүләге бар икән.

    Җыр “Бүләк”

 Зөһрә китә башлый. Бүре килеп чыга.

-Кызыл калфак, син кая барасың?

-Дәү әнием янына. Аны бәйрәм белән котлап күчтәнәчләр алып барам.

-Ә син кайсы юлдан китәсең?

-Менә туп-туры шушы юл белән.

-Бар, юлыңда бул, Кызыл калфак.

 -Тукта әле, Кызыл калфак!  Синең дусларың да килгәннәр бүгенге бәйрәмгә. Әйдәгез, Кызыл калфаклар, килегез әле бире.

Кызыл калфаклар да, бүре дә бәйрәмгә күчтәнәч белән килгәннәр.  

“Нәни чебиләр”җыры. 

Ә хәзер сезнең белән бер уен уйнап алырбыз. Балалар, без сезгә сораулар бирәбез, ә сез аларга “әйе” яки “юк” дип җавап бирерсез.

- Чыршыны уенчыклар белән бизәдегезме?

- Әти-әниләрегезне бәйрәм белән котладыгызмы?

- Колакларыгызга боз сөңгеләре элдегезме?

- Иптәшләрегез белән кар атышып уйнадыгызмы?

- Кышкы урманда җиләк җыйдыгызмы?

- Бәйрәмгә уенчыклар, чылбырлар ясадыгызмы?

- Күбәләк, чикерткәләрне күрдегезме?

Тагын бер уен уйнап алыйк, ул “Кар бөртекләре ” дип атала. Сез барыгыз да кар бөртекләре ди. Көй ишетүгә сез биеп йөрергә, ә көй туктауга икешәрләп басарга тиеш. Кем парсыз кала, шул җәза алачак.

(Җәза: әниең белән парлап бие)

1. Хәзер сәхнә уртасына 3 нче сыйныф укучыларын чакырабыз. Аларның да Кыш бабайга һәм Кар кызына бүләкләре әзер.

Гном балалары биеп күрсәтә.

Сезгә дә бер уен тәкъдим итәбез.

Уен уйнала.

2.Чират 4 нче сыйныф укучыларына җитте. Безнең егет-кызларыбыз да буш кул белән килмәгәннәр. Бәйрәм бүләге итеп шаян бию алып килгәннәр.

Шаян бию башкарыла.

1. Сезгә дә бер уен тәкъдим итәбез.

Уен уйнала.

Гном балалары чыга.

· Дуслар, без сезгә бер хәбәр алып килдек. Урман ягыннан кар-бураннар туздырып безнең мәктәпкә таба атлар чабып килә. Чанасында кемнәр дип уйлыйсыз?

· Кыш бабай белән Кар кызы.

· Кыш бабайның ак капчыгы

Чикләвекләр, алмалары

Җәнлекләре бар микән?

   -Әй, Илназ, аларын килгәч күрербез. Алар тиздән монда килеп җитәчәк. Әйдәгез, аларны җыр белән каршы алабыз.

“Яңа ел” җыры башкарыла.

Кыш бабай белән Кар кызы килеп керә.

К.Б.  Яңа ел белән,  дуслар!

         Тәбриклибез без сезне.

         Күп шатлыклар алып килсен, 
         Бүгенге бәйрәм көне.

К.К. Ап-ак кар бөртекләре

         Агартсын күңелегезне!

         Яңа ел белән, дуслар!

         Котлыйбыз ихлас сезне!

· Хуш киләсең, Кыш бабай! Хуш киләсең, Кар кызы! Түрдән узыгыз, ә без сезгә багышлап җыр башкарабыз.

Җыр “В лесу родилась ёлочка”

К.К.           Энҗе карлар сафлык сипкән кебек,

Якты булсын бәйрәм көннәре!

Бәхет бураннары алып килсен

Яңа елның карлы җилләре!

            К.б.            Бик яхшы укыйсыздыр дип

Бүләкләр алып килдек.

Тәртипле булуыгызны

Серле көзгедән күрдек.

· Без бик яхшы укыдык!

Тырыштык Кыш бабай!

Сагындык, сагындык,

Без сине, дус бабай!

· Кунаклар чакырдык,

Өйрәндек шигырьләр.

Кар бөртекләре белән

    Бизәлде өй-түрләр.

Ак мамыктай йомшак кар ява,

Мәшәкатьләр, сагышлар кала.

Көтеп алам чыршы бәйрәмен,

Көткән кебек язым, җәйләрем.

Яңа еллар –  чыршы бәйрәме,

Кулларымда - чәчәк бәйләме.

Көләч йөзле кызлар әйләнә,

Ак мамыктай җепләр бәйләнә.

Кешеләкне гел аклыкка,

Матурлыкка чакырып,

Туган якта ява карлар,

Ява карлар яктырып.

К.Б. Булдыргансыз, балалар! Без сезнең хакта барысын да ишетеп беләбез. Сезнең арада тырыш укучылар бик күп икән. Ләкин арагызда бик үк тырышып укымаучылар да бар икән. Мин аларга шелтә белдерәм. Карагыз аны, киләсе елда тырышып укымасагыз Яңа ел бәйрәме сезнең мәктәпкә бүтән килмәячәк. Тырышып укырга сүз бирәсезме?

К.К. Тырыш укучыларга без бүләкләр дә алып килдек бит әле. Бәлки аларны тапшырып алырбыз.

Бүләкләр тапшыру.

1. Кыш бабай, Кар кызы,

    Рәхмәт сезгә барсы өчен.

    Хәзер күңел ачарбыз-

    Бәйрәм итеп алырбыз.

Концерт номерлары.

К.Б. Безгә китәргә вакыт җитте. Туачак 2009 ел белән сезне.

К.К.          Яңа елга алып керик

                 Тынычлыкны, шатлыкны,

                 Хезмәтне һәм хөрмәтне,

                Бәхетне, тырышлыкны, 

               Татулыкны, дуслыкны!

К.Б.    Яңа елда да игеннәр мул булсын, илебезнең күге аяз булсын! Яңа ел барыгызга да саулык-сәламәтлек, ак бәхетләр китерсен!

1,2. Хәзер, дуслар, чыршы янына басып Кыш бабай белән Кар кызын җырлап озатып калыйк.
